Nafarroako Parlamentuko Mahaiak, 2009ko maiatzaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Figueras Castellano andreak aurkeztutako gaurkotasun handiko galdera, jakiteko zer babes daukan Nafarroako Gobernuak Parlamentuaren gehiengoak Nafarroako Unibertsitate Publikoan medikuntza ikasketak ezartzearen aldeko azaldutako borondatea ez betetzeko.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2009ko maiatzaren 25ean

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko Ana Figueras Castellanok, Nafarroako Parlamentuko Erregelamenduan xedatuaren babesean, gaurkotasuneko ondoko galdera aurkeztu du, hurrengo Osoko Bilkuran ahoz erantzuteko:

Zioen azalpena:

Iragan maiatzaren 25ean, Nafarroako Gobernuko Osasun kontseilariak adierazi zuen hedabide batean “pentsaezina iruditzen zaiola Nafarroako Unibertsitate Publikoan medikuntza ikasketak ezartzea”. 

Beraz, esan zuen Nafarroako Gobernuak ez duela beteko Nafarroako Parlamentuaren gehiengoaren borondatea, zeina Nafarroako Unibertsitate Publikoan medikuntza ikasketak ezartzearen aldekoa baita.

Horrenbestez, hauxe jakin nahi dugu:

Zer babes dauka Nafarroako Gobernuak Parlamentuaren gehiengoak azaldutako borondatea ez betetzeko?

Iruñean, 2004ko maiatzaren 25ean

Foru parlamentaria: Ana Figueras Castellano

